
«Հայաստանի Հանրապետության կառավարության 2024 թվականի դեկտեմբերի 27-ի     N 2060-ն որոշման մեջ լրացումներ ու փոփոխություններ կատարելու և Հայաստանի Հանրապետության պաշտպանության նախարարությանը թույլտվություն տալու մասին¦ որոշման նախագծի
1. Անհրաժեշտությունը. ՀՀ ՊՆ կապիտալ շինարարության և կապիտալ վերանորոգման 2025-2027թթ. միջնաժամկետ ծախսային ծրագրի օբյեկտների ցանկում ներառված շինարարական օբյեկտների կառուցմամբ, վերակառուցմամբ և վերանորոգմամբ պայմանավորված, ինչպես նաև ԶՈՒ կարիքների ապահովման համար ավտոտեխնիկայի նորոգման և նյութական միջոցների պահմանման նպատակով անհրաժեշտություն է առաջացել կատարել մի շարք վերաբաշխումներ, մասնավորապես՝ «Հայաստանի Հանրապետության 2025 թվականի պետական բյուջեի մասին» ՀՀ օրենքի N6 հավելվածի 4-րդ կետով սահմանված բյուջեի առաջնահերթությունների հավելվածում ներառված գնման առարկաների ձեռքբերման համար «Գնումների մասին» ՀՀ օրենքի 15-րդ հոդվածի 6-րդ կետի 2-րդ մասի հիմքով կնքված պայմանագրային պարտավորությունների կատարման նպատակով:
2. Ընթացիկ իրավիճակը և խնդիրները. 2025թ. պետական բյուջեով առաջնահերթ են համարվում կապիտալ շինարարության և կապիտալ վերանորոգման ծրագրում ներառված այն շինարարական օբյեկտները, որոնց շինարարության ավարտը պլանավորված է կազմակերպել հնարավորինս արագ և մեծ ծավալով:

ՀՀ ԶՈՒ մշտական տեղակայման վայրերի, ինչպես նաև նոր և գոյություն ունեցող բնագծերում զորքերի տեղակայման և մարտական հերթապահության իրականացման համար անհրաժեշտ կոմունալ-կենցաղային պայմանների հրատապ ապահովում:
2025թ. օբյեկտների կահավորման համար ֆինանսական միջոցներ չեն նախատեսվել: Զորանոցագրասենյակային գույքի և կահույքի մատակարարման գործընթացքը արագ կազմակերպելու համար Նախագծով առաջարկվում է 2025թ. նախատեսել անհրաժեշտ ֆինանսական միջոցներ:
3. Տվյալ բնագավառում իրականացվող քաղաքականությունը. 
1) Նախագծով առաջարկվում է նախատեսել շինարարության արտադրության առաջարկվող ծավալին համապատասխան ֆինանսական միջոցներ՝ 2025 թվականի կապիտալ շինարարության և կապիտալ վերանորոգման ծրագրում ներառված այն շինարարական օբյեկտների համար, որոնց շինարարության ավարտը պլանավորված է կազմակերպել հնարավորինս արագ և մեծ ծավալով, 
2) «Գնումների մասին» ՀՀ օրենքի 15-րդ հոդվածի 6-րդ կետի համաձայն կնքված պայմանագիրը լուծվում է, եթե կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել, ուստի սույն որոշման նախագծով առաջարկվում է «Հայաստանի Հանրապետության 2025 թվականի պետական բյուջեի մասին» ՀՀ օրենքի N6 հավելվածի 4-րդ կետի շրջանակներում «Գնումների մասին» ՀՀ օրենքի 15-րդ հոդվածի 6-րդ կետի 2-րդ մասի հիմքով կնքված պայմանագրային պարտավորությունների կատարմանն ուղղել ֆինանսական միջոցներ: 
4. Կարգավորման նպատակը և բնույթը. Նախագծով նախատեսվում է ՀՀ կառավարության 2024 թվականի դեկտեմբերի 27-ի N 2060-Ն որոշման հավելվածներում կատարել լրացումներ ու փոփոխություններ և ՀՀ զինված ուժերի կարիքների ապահովման համար §Գնումների մասին¦ ՀՀ օրենքի 15-րդ հոդվածի 6-րդ մասի 2-րդ կետի հիմքով կնքված պայմանագրային պարտավորությունների կատարման նպատակով կատարել մի շարք վերաբաշխումներ: Հատկանշական է, որ 02.04.2025թ. դրությամբ կնքված պայմանագրերի շրջանակներում համաձայնագրեր կնքելու վերջնաժամկետներին առնվազն մնում է չորս ամիս (տեղեկատվությունը կցվում է):
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2025 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ կառավարության 18.11.2021թ. §Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին¦ N 1902-Լ որոշմամբ հաստատված N 1 հավելվածի §Պաշտպանության նախարարություն¦ բաժնի 7.1 ենթակետի «Ռազմական ենթակառուցվածքն ու զորքերի տեղակայման վայրերը համապատասխանացնել նորմատիվային պահանջներին» միջոցառման դրույթներից:

8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
